
     Z A P I S N I K  
 

14. sjednice Zajedničke komisije za evropske integracije 
       Parlamentarne skupštine BiH, 
         održane 8. 9. 2008. godine 

  
 
 Sjednica je počela u 11 sati. 
 

Predsjedavajući Halid Genjac sazvao je 14. sjednicu Zajedničke komisije za evropske 
integracije Parlamentarne skupštine BiH. 

Sjednici su prisustvovali članovi Zajedničke komisije: Halid Genjac, Drago Ljubičić, Ivo 
Miro Jović, Šemsudin Mehmedović, Zoran Koprivica, Hilmo Neimarlija, Selim Bešlagić, Alma 
Čolo i Milica Marković, te Vlatka Dangubić, sekretar, i Vladana Lučić, stručni saradnik u  
Zajedničkoj komisiji.  

Azra Hadžiahmetović, Rudo Vidović i  Branko Dokić opravdali su odsustvo. Sjednici su 
prisustvovali i Bakir Izetbegović i Martin Raguž, u svojstvu predlagača zaključaka, Darija 
Ramljak i Amela Alihodžić iz Direkcije za evropske integracije, te predstavnici OSCE-ovog 
Programa jačanja zakonodavne vlasti, Centara civilnih inicijativa i  medija. 

Sjednicom je predsjedavao predsjedavajući Zajedničke komisije Halid Genjac.  
    
 
 
 
    
    DNEVNI RED 
 

      1. Usvajanje Zapisnika 13. sjednice Komisije; 
2. Razmatranje i usaglašavanje konačnog prijedloga zaključaka predloženih na 10. 
zajedničkoj sjednici Doma naroda i Predstavničkog doma povodom rasprave o 
sadržaju Sporazuma o stabilizaciji i pridruživanju; 
3. Analiza ispunjavanja prioriteta iz Sporazuma o stabilizaciji i pridruživanju i 
Evropskog partnerstva za 2008. godinu; 
Uvodno izlaganje: predstavnici Direkcija za evropske integracije 



4. Informacija o zahtjevu za imenovanje predstavnika Parlamentarne skupštine BiH u 
Regionalni sekretarijat za parlamentarnu saradnju sardanju u Jugoistočnoj Evropi; 
5. Tekuća pitanja. 
 

 
 
 
Ad. 1. Usvajanje Zapisnika  13. sjednice Komisije 
 
Nakon što je jednoglasno usvojen dnevni red, prisutni članovi jednoglasno su usvojili 
Zapisnik 13. sjednice Komisije. 
 
 
Ad. 2. Razmatranje i usaglašavanje konačnog prijedloga zaključaka predloženih  
na 10. zajedničkoj sjednici Doma naroda i Predstavničkog doma povodom 
rasprave o sadržaju Sporazuma o stabilizaciji i pridruživanju 
 
Predsjedavajući Zajedničke komisije Halid Genjac upoznao je članove Komisije za 
zaključcima, predloženim na 10. zajedničkoj sjednici Doma naroda i Predstavničkog 
doma. 
Članovi Komisije zauzeli su stav da predmet razmatranja budu samo prijedlozi 
zaključaka koji se odnose na sadržaj i provođenje Sporazuma o stabilizaciji i 
pridruživanju (u daljnjem tekstu: SSP). 
Tokom razmatranja ustanovljeno je da postoji potreba za usaglašavanjem većeg broja 
zaključaka sa sličnim sadržajem i prilagođavanja predloženih zaključaka realnim 
terminima. 
Nakon rasprave, Komisija je jednoglasno donijela odluku da se Domu naroda i 
Predstavničkom domu na izjašnjavanje uputi sljedeći usaglašeni 
 
 
 
   

PRIJEDLOG ZAKLJUČAKA 
 

 
1.  Parlamentarna skupština BiH zadužuje Vijeće ministara BiH da, najkasnije u 
roku od 30 dana, Predstavničkom domu i Domu naroda dostavi na razmatranje 
Akcioni plan za provođenje obaveza iz Privremenog sporazuma i Sporazuma o 
stabilizaciji i pridruživanju s detaljnim mjerama, preciznim rokovima i nadležnim 
izvršiocima, te koje institucionalne pretpostavke treba stvoriti  da se ove obaveze 
realiziraju. 

  
2. Parlamentarna skupština BiH usvojit će dio Akcionog plana koji se odnosi na 
provođenje dijela obaveza iz SSP-a koje su u nadležnosti institucija BiH. 
Parlamentarna skupština BiH poziva entitetske parlamente da usvoje Akcioni plan 
provođenja obaveza iz SSP-a za koje su nadležne institucije entiteta. 



 
3. Parlamentarna skupština BiH zadužuje Vijeće ministara BiH da, najkasnije u 
roku od 30 dana, Predstavničkom domu i Domu naroda dostavi na razmatranje 
Akcioni plan za realizaciju prioriteta iz Evropskog partnerstva sa BiH sa 
specifičnim mjerama, preciznim rokovim i konkretnim izvršiocima. 

 
4. Parlamentarna skupština BiH zadužuje Vijeće ministara BiH da 
Predstavničkom domu i Domu naroda  kvartalno podnosi izvještaj o realizaciji 
akcionih planova iz tač. 1. i  3., a ažurirani plan jednom godišnje. 
 
5. S ciljem efikasnijeg rada i korištenja raspoloživih kadrova, oba doma 
Parlamentarne skupštine BiH izmijenit će svoje poslovnike u smislu 
objedinjavanja posebnih komisija u zajedničke komisije, gdje je to moguće, i 
skraćivanja zakonodavne procedure za zakone povezane s evropskim 
integriranjem. 
 
6. Parlamentarna skupština BiH poziva Evropsku zajednicu da Bosni i 
Hercegovini, Crnoj Gori, Srbiji i Albaniji što prije dodijeli status kandidata i 
otvori pregovore o članstvu, što bi pospiješilo dalje reformske aktivnosti i 
regionalnu saradnju, te ubrzalo put ovih zemalja ka članstvu u EU. 
 
Za izvjestioca na sjednici Predstavničkog doma imenovan je Halid Genjac, a na 
sjednici Doma naroda Ivo Miro Jović. 

 
 

 
Ad. 3. Analiza ispunjavanja prioriteta iz Sporazuma o stabilizaciji i 
pridruživanju in Evropskog partnerstva za 2008. godinu 
Uvodno izlaganje: predstavnici Direkcije za evropske integracije 
 
Predstavnice Direkcije za evropske integracije Darija Ramljak i Amela Alihodžić 
predstavile su članovima Komisije Pregled konkretnih aktivnosti koje treba 
usvojiti/provesti prije kraja septembra 2008. godine, što je zaključni termin za 
izradu Izvještaja o napretku za 2008. godinu. Posebno je istaknut ostvareni 
napredak u vezi sa usvajanjem sveobuhavatnog Akcionog plana za provođenje 
prioriteta iz Evropskog partnerstva, te je naglašeno da Direkcija za evropske 
integracije aktivno radi na unošenju svih podataka dobivenih od nadležnih 
institucija uključenih u provođenje SSP-a. 
Govoreći o SSP-u, Darija Ramljak rekla je da je ovo prva godina primjene 
Privremenog sporazuma koji još nije u punom kapacitetu, te da je, bez obzira na 
neka otvorena politička pitanja, već ispunjeno dvije trećine navedenih prioriteta. 
Komisija je nakon rasprave, jednoglasno, donijela zaključak da Direkcija za 
evropske integracije Komisiji za evropske integracije ažurirano dostavlja izvještaj 
o provođenju prioriteta. 

      
  



 
Ad. 4. Informacija o zahtjevu za imenovanje predstavnika PSBiH u 
Regionalni sekretarijat za parlamentarnu saradnju u Jugoistočnoj Evropi 
 
Komisija je razmatrala pismo predsjednika Parlamenta Republike Moldavije 
Marina Lupua, upućeno predsjedavajućim Doma naroda i Predstavničkog doma, u 
kojem se urgira za određivanje bar jednog člana našeg parlamenta u 
Interparlamentarnu radnu grupu, kako bi se odredili prioriteti od zajedničkog 
interesa, u okviru SEECP-a. 
Komisija je nakon rasprave, a rukovodeći se preporukom da član ove 
Interparlamentarne radne grupe treba biti, po mogućnosti, član komisije za 
evropske integracije ili vanjske poslove, te uvažavajući prijedlog Komisije za 
vanjske poslove Predstavničkog doma, koji je kandidirao Milicu Marković, 
jednoglasno  predložila Milicu Marković koja je član obje komisije.   
 
 
 
 
 
Sjednica je završena u 13,00 sati. 
 
 
 
        Predsjedavajući 
                 Zajedničke komisije  
           Halid Genjac 
 
 
 
 
 

 
 


